
La̷lɇ lø ji la 
Ji a̷riꞌein la kuaa naꞌnø dsa xii o dsa bein 
i oꞌnu fi salitɇinu riꞌein a̷rijma̷a̷ uoꞌ, a̷ oꞌnu  
jësala̷a̷ köö Ma̷laa riꞌein kia’ rijmaa ꞌuo 
jujmii kiaá. Jo jieꞌ la̷ uoo  jieꞌ la̷ jësa ian ñiꞌ.

Ji a̷riꞌein, kala̷ a̷liina a̷kuɨrikɇɇnu 
riꞌein xan. A̷kuɨxiꞌkuɨꞌinu kiaꞌ jɇin tun 
aa rima̷tɇinu. Nalɇ ꞌuojujmii a̷lon la̷ 
mɨkalɇxa̷nu: jujmii kieeꞌ dsa Moꞌkuöö́.

Ja̷a̷ ji la nakuꞌu nangaa kɇ kanea̷ juú, 
la̷kua, a̷fa̷ꞌ la̷nea̷ rijma� tɇ a köö, jëfa̷ꞌ 
la̷lɇin tɇ ëꞌjan o tɇꞌa̷ꞌnoo. Kia’ jëfa̷ꞌ a̷dxø o 
ajieꞌ dxø i a̷ꞌfaꞌ fa̷ꞌla̷, a̷ritɇ ꞌna̷ riꞌein tɇꞌa̷ꞌ 
köö jmɨɨ ́jë guaa jengɇn mɨgïï kianu, a̷jöwa 
a̷natöö la. Xiiꞌna̷� ꞌnø a̷riꞌein kɨla̷ könea̷ 
juú la ki ritɇnu ñoo kɨ ii. 

Ëta gaa, kieeꞌ ooꞌ kieeꞌ dsa bein a̷nanea̷ 
ñikuɨɨꞌ, seꞌnø a̷ biidxø ki xa̷ xiꞌi kianu 
a̷rima̷tɇinu.

Jësa la̷a̷ köö könea̷ juú. Kii 

Se kii
La̷k�� la̷satɇ kion seeꞌ bii xan kii, kii xii 
la̷jan seꞌein, ixan ñøꞌ ꞌuo nata̷ ñøꞌ ꞌuo 
mɨrɨwaala̷ sauaa jösarixa̷ mikøe sa�� sa̷tëë 
la̷k�� yøꞌmo a̷kieꞌ ajieꞌ ma waa saki�� 
sajun.

La̷kua a̷dxii iee yee nat� yøꞌmo, ajieꞌ � yeé 
la̷kua saꞌloo jmɨɨꞌ.

Taꞌxii dsoo bii ꞌlɇin rikan kii a̷jö jmoo köö 
ꞌnoꞌmo nadxí ꞌnoo xa̷ a̷kan  kiaꞌ, tɇkootaꞌ, 
kadxaa dsa kun kii nalɇ üü.

Taꞌdsaja̷a̷ fa̷ꞌ ajieꞌ dxø a̷ taꞌxii mɨ  
rɨkan kii kiꞌ bii riꞌoꞌ  
xiyoö kian 
mɨrixan kieꞌ. 

Tüüꞌ könea̷ juú. A� 

La̷nea̷ riuü a�
Jma̷a̷ nadxi ꞌna̷ maa la̷nea̷ ri�a iiꞌa� kixina 
ajié ma̷kin rijma̷a̷ kuu jan ajieꞌ dxø tɇkuenta 
rikun la̷jɨ a̷gɨɨ̈ ̈o a̷dxii  
ki sayaa jan.

A̸ kieꞌ la̷ ꞌna̷ riuü a� ꞌnɇ ta̷a̷ la̷köö jmɨɨ mɨri 
dxa̷ kɇn ꞌɨ. ꞌNa̷ sepiyo, tø sajñi jöꞌta kiaꞌ jmɨɨ.

1.	 Ein kapii tø sajñi jöta sepiyo kianu jma̷a̷ 
naseꞌ.

2.	 Uü jan la̷dxa̷ ñin kun jan kiee jieꞌ la̷ yøø 
kiaꞌ jieꞌ la̷ uɇn.

3.	 A̷kieꞌ la̷ u̱ü jan jieꞌla̷  
jun, kia jan xa̷too,  
u̱ü dxø.

4.	 Uü sen kiee köö  
lɇɇ kamii.

5.	 Ua̷ jmɨɨ la̷u̱ü tɇjö  
ta̷ꞌnaa nu.

ꞌNɇ könea juú. Kɨɨ̱ ̱

Dsa ja̷a̷ lø juú kieeꞌ k��
Fuɨɨ Mo'kuö� taꞌ dsa koꞌ k�� la̷mɨja̷a jmɨ� a̷ 
jma̷taꞌ.

Kiaꞌ óo. ta dsa ja̷a̷ fa̷ꞌ a̷ mɨlɇ waa koꞌ ta kɨɨ 
kiaꞌóo ma̷a̷.

Fuɨɨ Mo'kuö� axa̷ k��, a̷jö dsa iꞌnea̷. Kakieꞌ 
ꞌmoö jönatɇɇ mɨriti ꞌnea̷ la̷kua lɇ dsoo oꞌ 
xa̷ jësa ja̷a̷.

Dsa ja̷a̷ fa̷ ajieꞌ dxø tɇkuenta rikoona k��, 
ꞌna̷ na a̷a̷ ií, ajieꞌ dxø a̷ rixøna ki nalɇ juu 
dsóo a̷rija̷ana a̷jö fa̷ꞌ y�ꞌ a̷rifina kiaꞌ booꞌ 
la̷ñixi jö la̷ ajieꞌ xa̷ rijëëna.

Kiøꞌ̈ könea̷ juú. ꞌA̸a̷.

ꞌȺa̷
La̷ mɨja̷a̷ jmɨɨ mɨtɇ ꞌneela ꞌnëna la̷lɇ tɇiꞌ 
kiana ta̷ꞌna dsataꞌ kian la̷ köö ii ta a̷kieꞌ 
la̷ wa y�ri salin, la̷jɇin dsa fuɨɨ y�ꞌ rijmoo 
ta la̷nea̷ ta̷a̷ꞌ fi, rijma̷ la̷a̷ ta pii jö ritɇin ta 
ba̷a̷. La̷kua ta kieꞌ guoo la̷kua a̷a̷  kiaꞌ la̷jɇin 
kɨ dsa kian.

Xina tɇkuenta riꞌiee ta dsa fuɨɨ minꞌ ajieꞌ 
xa̷ꞌ ta salin mɨjma̷a̷ ajieꞌ ribɇin dxø ki axa̷ 
ujma̷a̷ iꞌkiee, ajieꞌ ñiꞌ a̷jieꞌ.

La̷kuaꞌ mɨtɇ riguan ꞌa̷a̷ ajieꞌ lɇ 
a̷ ajieꞌ na̷na ëꞌ mɨtɇ rijma̷a̷ a̷a̷ 
xina sali la̷nea̷ øꞌfi salin ta.

A̸jö wa a̷fan bii kɨ dxø 
a̷rijmoo ta ñifuɨɨ la̷nea̷ ta̷fi, 
ki la̷ øꞌfi salɇbein wa salɇñoo 
xiꞌí kieeꞌ isalɇ ñi a̷ fiꞌkieꞌ la̷ 
kootaꞌ.

ꞌÑie könea̷ juú. Lí.

Ma̷a̷ Lí
Xa̷a̷ ꞌmo la̷ꞌ salɇxa̷ la̷k�� kuöö moꞌ, 
salɇba̷a̷ taꞌ xii, xa̷ ñoo guoo, ma̷�̷ koota ëë 
lí, xii li ꞌmo la̷, ma̷a̷ xa̷ꞌ ꞌñie tɇɇ, saɨɨ mɨmɨɨ 
a̷ töö nata̷ ë raa la̷xi, ëꞌ yøø mɨrikiø̈ø̈ 

Mɨroo wa ma̷�̷ a̷jö koota, la̷ raa nata̷ ëꞌ 
raa, saguan ëꞌ yiøø, nea̷ o yøø, la̷ sakiø̈ø̈.

Bii gaa kii ma̷a̷lí ꞌmo la̷ jë  
dsa i koꞌ, xa̷ ñoo ii lí a̷ 
koota tɇ jmilɇ jmɨí jëë.

Jñøø könea̷ juú. Ja̷a̷

Óo kie jë saja̷a̷
La̷jɨ a̷ ꞌna̷.

Tøø too, tøø kɨɨ, ma̷jöö, ja̷a̷, ma̷a̷ lima̷a̷ 
ma̷jó.

La̷nea̷ rijmaa:

1.	 Jaanꞌ tøø too kuꞌi kiaꞌ tøø kɨɨ, pin 
jan ja̷a̷ kiaꞌ ma̷ j��.  

2.	 Kuꞌi dxø, ii jë najö kuɨ ii ma̷ꞌa̷ jö.
	 Ta̷dse la̷a̷ kiaꞌ ma̷a̷ lima̷a̷,
	ꞌ ñiøø kia ꞌmoꞌ. 
3. ꞌNɇ jmɨ� y�ꞌ nala̷a̷ jörijeë  

xiꞌna kuu kieeꞌ rijma�  
dxii  ma̷a̷ jó rijaa  
sun jmɨ� kala̷ riꞌuan.

Giee könea̷ juú. ꞌLuu 

ꞌLuu
Dsa Moꞌkuö� jmoota jenuu jñi mɨkuɨɨ, 
mɨjñøø la̷jɨ kiee ii mɨjü a̷salɇxa̷ la̷lɇ uoꞌ.

Bii xan dsa isajë la̷ta̷ jmoota ükieꞌ a̷sajëë 
mɨdsakiø, ꞌluu wa ɇina, a̷jö bii faꞌna 
jenuu, ki bii san ꞌluu, taꞌdsa iraa waꞌnee 
saꞌlaa taꞌ i ajieꞌ ra̷a sajun. Kadxa̷ ta̷ꞌ la̷kua 
ngɨ jan dsa jma̷a̷taꞌ kuo ꞌluu kieꞌ sajun 
ajieꞌ waa saki�� ki ajieꞌ sañiꞌ ta xan.

La̷kua a̷ngɨ fuɇ dsa jmoo köfoꞌ kieꞌ uuꞌ 
kianta sadxanta, ma̷kinta, ꞌñiøøta jesali 
jola̷ ajieꞌ risalin ritö 
dsée ꞌluu la̷k�� jmɨɨ 
ngu kieeꞌ seꞌta jan 
dsa i kɇɇ riyøꞌ, yøø 
kiaꞌ oó uoo la̷jɨ dsée 
ꞌluu jö riꞌlaa dsa, 
kadxa̷ sajun xan jmɨ�, 
la̷nɇ walɇ jenuu.

Jñe könea̷ juú. ꞌNaa

Taꞌ ꞌnaa
Taꞌ ꞌnaa Ta̸a̷ i guan dsa ꞌnee ajieꞌ � dxøn  
rikiöna, dxøn kɨ ꞌnaa ixan kiana.

Taꞌ ꞌnaa ta̷a̷ kuota ꞌóo a̷ kuɨlɇbein kalɇdxí 
ki ꞌna̷ riꞌneeta, ajieꞌ kuoꞌta juú rigüe uoo 
kiꞌ y�ꞌ a̷a̷ uooꞌjmɨɨ wa, a̷jö ajieꞌ salɇbein 
la̷nea̷ y�ꞌ

Bii ꞌloon taꞌnaa ta̷a̷ bii jlo ju nalɇin la̷ wa 
ꞌnee ta ajieꞌ waa rita̷a̷na dsoo xina bii 
kiøna ta̷n ꞌnaa.

A̸jö bii kɨ dxø rijma̷ k�na miina ꞌnaa kixa̷  
kɨ la̷kaa jëta̷ jena̷na. 

Ñø könea̷ juú. M��ꞌ

Jmoo taꞌ m��ꞌ
Xa̷ꞌ m��ꞌ kieꞌ mɨkuɨɨꞌɨ, m��ꞌ taja̷ kiaꞌ m��ꞌ wɨɨ̈ ̈
xa̷a̷, la̷jɨ m��ꞌ nalɇ kiaꞌ wɨɨ̈ ̈a̷xa̷ la̷k�� kuöö 
moꞌ, nata̷ꞌ ëꞌ nea̷, raa, o ëꞌ yøø tɇ jminea ̷
wɨ ̈ɨ.̈

M��ꞌ kieeꞌ mɨkuɨɨꞌɨ kotaꞌ la̷ eintaꞌ kuɨɨ 
töötaꞌ mɨkuɨɨꞌɨ a̷ uütaꞌ.

M��ꞌ taja̷ kootaꞌ a̷töötaꞌ ꞌɨ mɨrikiëë, m��ꞌ 
wɨɨ̈ ̈xa̷a̷ꞌ kotaꞌ töötaꞌ la̷a̷ a̷ka kiëꞌta la̷kua 
kuɨɨ.

Gie könea̷ juú. ꞌMooꞌ 

ꞌMooꞌ nasuü
La̷jɨ aꞌna ꞌmooꞌ 
nalɇdxø: 
Noo
Kapii fɨñi
Tøø mɨjñøø 

La̷nea̷  rijma�:

1. ꞌTøꞌø kafɨ ngu  
kie ꞌmooꞌ jö xa̷ 
jë ri yeꞌ fɨñi. 

2. Ta̷dse ji 
mɨñit�, ta̷a̷ ñoo noo tuꞌdsoꞌ mɨñit�. 

3. Tëë fɨñi ëꞌ noo, jö riliꞌ ñii ꞌmooꞌ mɨrisuü. 
4. T� ꞌmooꞌ ëꞌ noo najö j�� kamii kiaꞌ 

guoo mɨri yöö. ꞌmooꞌ ꞌna̷ rifa̷ a̷ mɨlɇ 
kiöö, dxin ta̷ jiaꞌ ꞌmooꞌ.

5. T� wɨɨ tëë kapii tøø mɨjñøø nasuü, kiꞌ.

Gie kiëë könea̷ juú. Mɨxa̷a̷ꞌ

Koota mɨxa̷a̷ꞌ
Fuɨɨ Moꞌkuöö la̷ mɨja̷a̷ 
la̷satɇ mɨfa̷ kieeꞌ fuɨɨ, 
koo mɨxa̷a̷ꞌ taꞌ dsoo, 
ꞌnee taꞌ dsoo wa koo 
ajieꞌ jó rikoo taꞌmɨɨꞌ, 
la̷nɇ  lɇ ꞌi kiee taꞌ dsa. 
A̸jöꞌ taꞌ mɨɨꞌ dsa a̷foꞌ 
kalɇ ꞌnea̷ rikoo mɨxa̷a̷ꞌ.

Ki jieꞌ walɇ xiꞌí kieta, kila̷ jɨsun tea̷ axa̷ 
mɨfa̷ koo jman lɇ dsoo, kiaꞌ taxii dsoo, 
ajieꞌ koo taxii mɨɨꞌ, taꞌ mɨɨꞌ dsa a̷foꞌ kasen 
a̷rima̷teinta xiimɨɨꞌ a̷rikoo mɨxa̷a̷ꞌ mɨ jëjñi 
tüüꞌ mii nadse kiøꞌ̈ ki raa wa y�ꞌ rikɇɇta 
kadsaa waxa̷.

Kieꞌ ta, a̷jö seeꞌ jë satɇ kion, kalɇxa̷ a̷ koo 
taꞌxii mɨɨꞌ jmɨɨ gie gieé seeꞌ jë satɇ kion, la̷ka 
tɇ mifa̷ kiee xii pii. Nanɇ koo mɨxa̷a̷ꞌ xii dsoo, 
xii mɨɨꞌ, taꞌ dsoo kiaꞌ taꞌ mɨɨꞌ, la̷kuaꞌ satɇ 
mɨfa̷.

Gie tø̈ꞌ könea̷ juú. Ma̷jöꞌ

Ma̷jöꞌ
La̷jɇin dsa jmii a̷a̷ ma̷jöꞌ, xa̷ ñoo ii ma̷jöꞌ, 
dxøkɨ la̷kɨ la̷jɨ ii a̷nata̷ꞌ mɨñii saꞌnaa tɇ ii 
rikina.

A̸jö bii dxø ma̸jöꞌ ki ajieꞌ sata̷na dsoo, 
a̷rikina la̷jɨ a̷xa̷ jëna̷na. 

Ajieꞌ sata̷a̷na dsoo a̷bii bein jmɇin dsa 
la̷kuaꞌ la̷k�� fuɨɨ ba̷a̷ kɨ ajieꞌ � kina mo noo.

A̸jö fan bii kɨ dxø rikina 
ma̷jöꞌ kiaꞌ la̷jɨ 
ma̷a̷jöꞌ o la̷jɨ ii 
a̷saxa̷ kiana ajieꞌ 
� ꞌnea̷ kuu jö.

Gie ꞌni könea̷ juú. Ds�o

Ds�o
Ds�o xii köö mɨꞌñiø pii a̷jmootaꞌ ja̷kuɨɨ jë 
ꞌma̷ta kuɨɨ, nalɇ jieeꞌ xa̷ꞌ kiø̈ꞌ dse nalɇ kiaꞌ 
ma̷�̷ kuɨɨ, uoꞌo ꞌmoxa̷ kiaꞌ dx�̷a̷, jëna koó 
ꞌmoxa̷ nata̷a̷ jöꞌmo nalɇ köö guoo nanoꞌ 
jëtööta kuɨɨ. Ñi dse jënadsen kiaꞌ ꞌmoxa̷ 
töta kö fɨꞌɨ ñi la̷ ajieꞌ risoo sejoꞌ i kuu kuɨɨ.



19

Ji
 a̷

riꞌ
 e

in

Gie kiøꞌ̈ könea̷ juú. Jm�o

La̷jɨ a̷ꞌna̷ a̷rijma̷a̷na jm�o pii.
Gieꞌ ꞌma̷�̷ nak��.
La̷nea̷ rijma�: 

1. Fin la̷jɨ gieꞌ ma̷�̷, kɨla̷ köö ribɇin ꞌnɇ fɨɨ ritɇ 
tüüꞌ lɇgieꞌ nadseꞌ tüüꞌ ꞌnee.

2. Jun tüꞌ dsoꞌ jñe fɨɨ ꞌma̷�̷ dxa̷ la̷ñiꞌxí a̷a̷ ñiꞌ.
3. Xøꞌø fɨɨ ꞌm ma̷�̷ jë sala̷a̷ köö, ꞌne, kiø̈ꞌ kiaꞌ 

jñe tøø fɨɨ im ma̷�̷ la̷jieꞌ.

	 4. 	Xøꞌø fɨɨ ꞌma̷�̷ jësala̷a̷ köö, tüüꞌ, giee ki� 
jñe tøø fɨ ꞌm ma̷�̷.

	 5.	Xøꞌø fɨɨ ꞌma̷�̷ jësatɇ tüüꞌ ꞌnɇ , jñøø kiaꞌ 
giɇe tëë jieꞌ ꞌma̷�̷. 

	 6.	Xøꞌø  fɨɨ ꞌma̷�̷ jësatɇ köö, tüüꞌ, ꞌñie, ki� 
jñøø tëë jleꞌ ꞌma̷�̷.

	 7.	Xøꞌø fɨɨ ꞌma̷�̷ jësatɇ ꞌnɇ ,kiø̈ꞌ giɇe ki� jñe 
tëë jieꞌ ꞌmⱥⱥ. 

	 8.	Xøꞌø fɨɨ Ꞌma̷�̷ jësatɇ tüüꞌ, ꞌñɇ, jñøø kiaꞌ 
giee tëë jieꞌ ꞌma̷�̷.

	 9.	Xøꞌø fɨɨ ꞌma̷�̷ jësatɇ köö, tüüꞌ, ꞌñie kiaꞌ 
jñøø tëë jieꞌ ꞌma̷a̷.

	10.	A̸ kieꞌ la̷ jma̷�̷ jieé joo, jma̷�̷ la̷nea̷ mɨfan 
jësatɇ tüüꞌ kala̷ ritɇ ñø.

	11.	Mɨ �̷ꞌí la̷ tëë kɇ ꞌnɇ kala̷ ridxa̷ la̷jɨ fɨɨ 
ꞌma̷�̷.

	12.	 A̷kieꞌ ꞌñii fɨɨ ꞌma̷a̷ a̷mɨkøa jun jie la̷ ñø 
kuɨli xøø jm�o kianu.

Gie ꞌñie könea̷ juú. Fi

La̷katɇꞌ fi ba̷a̷ fuɨɨ Moꞌkuö�
Mɨja̷a̷ jmɨɨ fuɨɨ Moꞌkuö� axa̷ꞌ fi ba̷a̷, taꞌdsa 
ngɨ fi tii a̷satɇin jieꞋ fuɨɨ, la̷kua a̷ngɨ taꞌ 
fuɨɨ noo a̷ xii Makuu, sabɇinta tin la̷k�� 
oora kiø̈ꞌ sangɇn taꞌ fuɨɨ matoꞌ kiaꞌ wɨu�� jö 
satɇinta la̷k�� Makuu oora a̷ jñøø la̷saꞌla̷a̷ 
köö jmɨɨ ́sakøata a̷loꞌta̷ la̷a̷ ja̷ꞌnea̷ la̷saꞌla̷a̷ 
jö sadxanta jë satɇ ꞌnɇ jmɨ� fuɨɨ Moꞌkuö�.

A̷jö taꞌdsa bii jɇindse ki 
mɨjëñi tüüꞌ mii nadse 
jñøø katɇ fi ba̷a̷ yaa 
Moꞌkuöö, dsa ajieꞌ ma 
ngɨ fi tɇɇ ajie maꞌsa ɇɇ ta 
a̷ngɨta ꞌmoö. Kafuɨ dxø 
kafuɨsan ko a̷ xa̷ꞌ fi ba̷a̷ 
kisatɇ ꞌmosalɇ nata̷ ñoo ii 
la̷a̷ i la̷nɇ salɇñoo kɨ la̷jɨ 
tøꞌløø la̷k�� fuɨɨ la̷ka ta̷ꞌ 
kiëꞌna la̷jɨ a̷saꞌnee, sata̷ 
sagøe la̷nea̷ ꞌnii a̷ kina 
kiꞌsaguan xíꞌi kiana.



22

M
a̷l

aa
 ri

ꞌe
in

 k
ia

ꞌ r
ijm

aa
 u

oꞌ
 ju

jm
ii 

ki
a�

. 
Jo

 ji
eꞌ

 la
̷ u

��
 ji

eꞌ
 la

̷ jë
sa

 ia
n 

ñi
ꞌ

Gie jñøø köneⱥ juú. Dxa̷a̷

Dsa jɨɨ dxa̷a̷
Dxøwa a̷ jɨɨ taꞌ dxa̷a̷ kiꞌna̷ rixa̷ a̷rikina, kiꞌna̷ 
ruꞌrixa̷ xiꞌi a̷ rijñi xa̷ꞌmo la̷k�� jë aꞌmaxa̷ ki 
mɨyaa gu�o uoꞌ.

ꞌNa̷  rijnan xa̷ꞌmo jöꞌ ridxø koꞌ guoo ꞌuojö 
xa̷kiee la̷nɇ  jmɨɨ a̷ꞌna̷kieꞌ la̷jɇin inajëëꞌ. 

Xa̷ꞌmo kuo dxi, jma̷a̷ dxø dxí ꞌløø a̷ xa̷ la̷k�� 
fuɨɨ ba̷a̷, a̷kieꞌ la̷ bii ua̷n dxií iee ki mɨ dsoꞌ 
xa̷ꞌmo.

A̸ jö wa ꞌna̷ xíꞌi a̷ yana rijñina xa̷ꞌmo la̷k�� jë 
a maxa̷  la̷joli ajieꞌ ma riyaa bii gu�o uoꞌ.

Gie gieé könea̷ juú. Ieeꞌ

Ieeꞌ
Ieeꞌ xa̷ kiø̈ꞌ tɇɇ küü, jñiø jóꞌ la̷gaa jmɨɨ ngu 
kieꞌ, xa̷ jö a̷ køɇɇ kiaꞌ looguoꞌ, mɨñi, nata̷ 
ëꞌ yøø kiaꞌ ëꞌ la̷a̷.

Ja�n la̷k�� kuöömoꞌ ngɨ ꞌñii kakian se rooꞌ 
pii kuun; la̷kua kakian rooꞌ bein kajan 
taꞌü kuun kiaꞌ.

Lɇin jan rooꞌ i kuuꞌ  
jman ngu.

Gie jñe könea̷ juú. Dsajøø

Dsajøø
Ñødxa̷a̷ꞌ Moꞌkuö� xan köta̷n dsajøø pii i 
jøø la̷satɇ mɨfa̷ oꞌ tɇ �̷, kö ꞌna̷na rijma̷a̷na, 
a̷jö ꞌna̷ rijaana la̷nea̷ risalin kiee rijma̷ 
kina taxii dsajøø la̷ ajieꞌ riuaa.

La̷k�� fuɨɨ kiana ꞌna̷ dsajøø la̷jɨsun mɨgiee 
mɨfa̷ foꞌkieꞌnø xan irijun dsa jøø waꞌna̷, 
a̷kieꞌ lawa la̷ꞌneana mɨgïï la koꞌ.

ꞌNa̷ rijma̷a̷na gaakii la̷ lɇ tɇꞌi kiana, 
tɇna a̷xan dsajøø ajieꞌ ꞌna̷ rikuoꞌ na juú 
a̷kuɨta̷ꞌ kuɨ gøeꞌ.

A̸jö la̷jɇin na y�na rijma̷na köfoꞌ 
kieꞌ taꞌ dsajøø pii ajieꞌ ꞌna̸ teinꞌna 
kiꞌ a̷dxø ñi fuɨɨ wa 
a̷ xan ala̷ xan jiaꞌ 
koꞌ a̷kieꞌ xiyoö 
kian wana. 

Gie ñø könea̷ juú. See̱ꞌ̱

S��ꞌ
Dsa ja̸a̷ lø fa̷ la̷jɨ jmɨ� j�ë a̷dxø riliꞌtɇ a̷ꞌ ii 
ta jenuu, o a j�ë dxø rijñina xa̷ꞌmo, o a̷ j�ë 
dxø rikiøna ꞌmo rili ꞌñiø, tɇ ja̷a̷ s��̱ꞌ.

Bii ñoo a̷ kuii dsa ja̷a̷, lakua rikiøna ꞌmo 
ꞌñiø tɇ a̷ j�ë ꞌnaana lɇ la̷nɇ rikuu joꞌ riꞌaa 
riyaa a̷kieꞌ la̷wa sali a̷sakiena ma̷a̷ arili 
ꞌñiø lɇla̷nɇ a̷a̷ joꞌ.

Bii gaa k�i juú a̷ ñiꞌ dsa  
ja̷a̷ ki jmiɨ ́nanɇ  
ajieꞌma gaa j�ë xii  
a̷kɨ salɇbein.

Gieé könea̷ juú. Mɨgu�oꞌ

Guo� ꞌmo
Dxø kɨ rikoona guo� ꞌmo la̷kɨ guo� ñiíꞌ o 
guo� xa̷a̷ a sa̷ꞌnee. 

Dxøkɨ guo� ꞌmo kiꞌ sasoꞌ kɨ ñoo mo, xa̷ 
kiana ajieꞌ � ꞌna̷ꞌ jñii a̷rila̷na, ajieꞌ saya 
ꞌuomɨritëëna.

Dsa jieꞌ fuɨɨ bii dxø la̷jɨ  
a̷xa̷kiana jë a̷jö ꞌnea̷  
rijma̷a̷na kii la̷jɨ a̷xa̷,  
ki dsa jieꞌ fuɨɨ koo 
guo� ꞌmo. 

ꞌNa rijma̷na kii o dxø  
la̷nea̷ ta̷nea̷na ki ajieꞌ  
ꞌnea̷ a̷jiaꞌ wa dsa ꞌnea̷  
rijma̷a̷ dxø, rikua  
jmaanataꞌ guo� ꞌmo  
a̷xa̷ kiana.

Gieé dse köö könea̷ juú. ꞌLɇɇ

Mɨfa̷ꞌ kie ꞌlɇɇ
Fuɨɨ kiaa jm�ota mɨfa̷ꞌ kieꞌ ꞌlɇɇ, jan seeꞌ la̷ñøꞌ 
a̷ritɇ ya  mɨfa̷ kie ꞌlɇɇ sa ëë ñi ꞌmoó sun øø 
kiaꞌ, dxa̷ꞌ u�o, afa̷ta kuɨ ja̷ꞌnaa ꞌlɇɇ. Mɨriti 
jmɨ� gie gieeꞌ seeꞌ jësatɇ gian seeꞌ kiaꞌ jmɨɨ ́
köö seeꞌ gie gia� la̷a̷ jma̷tɇɇta la̷jɨ a̷ ꞌna̷ mɨfa̷, 
la̷jɇin dsa jm�o ëë ꞌlɇɇ pii jmɨ� la, dxa̷ la̷jɨ 
mɨki mɨgo, mɨjëë mɨroo, jieꞌ kɨ jmɨɨ ́tüüꞌ dxa̷ta 
m�̷a̷ ki ꞌlɇɇ bein wa j�n ta, dxa̷ꞌta la̷jɨ aꞌlɇ 
mɨjan mɨgïï la.

Ta dsa t� kian gu�o jmoo ëë ñigu�o naka� 
jmɨɨ ́a̷fa̷ kuɨja̷ꞌnaa ꞌlɇɇ, dsa i ta̷ꞌgu�o sangɇn 
jë fuɨɨ a̷ꞌ kɨla̷ köö ꞌñiø  kieeꞌ dsa; kiëꞌta 
mɨñiꞌgu�o pii, mɨridxa̷ a̷ꞌta  a̷a̷ta a̷ꞌin ꞌlɇɇ 
nana̷ꞌ ëë, küüta la̷kua kuɨɨ, 
mɨꞌ mo la̷jɨ kiee a̷na n�̷a̷.

La̷nɇ jmoo la̷k�� 
la, taꞌ dsajøø jøø 
la̷k�� ja̷a̷, jmɨ� 
ꞌnɇ sadxa̷ mɨfa̷ 
kieꞌ lɇɇ.

Gieé dse tüüꞌ könea̷ juú. Mɨdein

Lⱥ neⱥ rili mɨdein
La̷jɨ a̷ꞌna̷:
1.	 Mɨꞌnooꞌmo mɨꞌkafɨ 12 cm.
2.	 Kamɨɨ mɨñi too pii.
3.	 Booꞌ.
4.	 Ñiꞌ a̷boꞌta.

La̷nea̷ rili:
1.	 Xë ꞌnoo ꞌmo lañixi, 

tooꞌ dsoo nalan yøø 
kuɨli xø.̈

2.	 Tooꞌ kapii yøø kuɨliꞌ 
koo mɨjöö pii rikøa 
jë riyaa fɨñi. 

3.	 Jeë ꞌnoo ꞌmo tooꞌ kiee  
la̷jie kian í köö cm ꞌnee,  
tooꞌ la̷gaa kuɨ køatii ꞌnee dxa̷ꞌa jë riy�ꞌ ñi.

4.	 Tooꞌ dxø kuɨliꞌtii jë riꞌjmaan, a̷kieꞌ la̷ tooꞌ 
kɨ dxø la̷ nalaan la̷gaa ꞌñii mɨdein. 

5.	 Tøn guoꞌ mɨñitoó, tëë mɨ yøøꞌ mɨdein, boꞌ 
kiaꞌ ñiꞌ a̷boꞌta kuɨ oo mɨ ian.

Gieé dse ꞌnɇ köneⱥ juú. ꞌÑiø

Lanea rijmaa ꞌñiø mⱥⱥ pii
La̷jɨ a̷ꞌna̷ :
1.	 Kiøꞌ̈ ꞌmo xa̷. 
2.	 Jñøø dse.
3.	 Tüüꞌ ꞌñieloo uoꞌo.
4.	 Kiøꞌ̈ dxa̷�̷, ta̷a̷.
5.	 Gieꞌgieꞌ la̷a̷ ma̷a̷.
6.	 Joꞌmo. 
7.	 Wɨɨ̈.̈

La̷nea̷ rijmaa:
1.	 Kieꞌ iꞌ jë rijmaa mɨꞌñiø. 
2.	 Yøø jñøø too jëri t�ꞌ dse, kiee ꞌmoxa̷ 

jörimaa xiraa køa.
3.	 Xí dse tøø gu�o too dseꞌ.
4.	 Xí dxa̷a̷ kiee ꞌmo na �n ñiꞌ dxa̷ꞌa̷. 
5.	 Kiee ꞌmo anajie a̷ xii ta̷�̷ a̷nakieꞌ kiaꞌ 

ꞌmo xa̷ꞌ.
6.	 Pa̷ꞌ ꞌmoo a̷mɨꞌ kɨꞌ jötu pa̷ꞌ uoꞌo ꞌñioꞌo kiaꞌ 

wɨɨ̈,̈ ꞌñioꞌo ma̷a̷. 
7.	 Tëë kiøø ooꞌ nat� kia ꞌmo ꞌñiø køaje rili 

jeꞌñiø, tëë jö ꞌmo a̷ rili ooꞌ. 

Gieé dse kiøꞌ̈ könea̷ juú. Ñiꞌjmiꞌs�� 

Dsa i jmⱥⱥ ta jenuu
La̷ka� fuɨɨ pii, taꞌ dsa jmoota jenuu jñita tɇ 
a̷ mɨjüüꞌ axa̷bɇin dxø tɇla̷ lɇ ꞌuokieta. Xan 
dsa i jñi ñiꞌjmiꞌs��ꞌ a̷ꞌna̷ kaji katöö la̷jɨsun 
ta̷a̷ a̷sa i ëꞌ mo jö jma̷.

Ñiꞌjmiꞌs��ꞌ kaꞌnɇɇ taꞌ 
kɇkö naꞌñiøꞌø k�i gie 
kuu, a̷kieꞌ la̷ saꞌnee kɇ 
tüüꞌlɇgieꞌ mɨɨ a̷ k�i tüüꞌ 
lɇgieꞌ dse gieé ꞌñie kuu. 
Xan i ꞌnee kɇ köö lire 
kiaꞌ kɇ köö jñe.

Bii fɇɇ dsa jñiꞌ 
ñiꞌjmiꞌs��ꞌ ajieꞌ saꞌnee 
dxø kadxa̷ta̷ sayaa, 
kökɨ ajieꞌ rɨsaꞌnee k�i 
a̷jö ajieꞌ �ꞌ sabɇin dxø 
ta kiee ñiꞌjmiꞌs��.

Gieé ꞌñie könea̷ juú. ꞌNgo

ꞌNgo
ꞌNgo xan jenuu lɇin rooꞌ ixa̷ kiø tɇɇ, ajieꞌ 
køe kuu, xa̸ jñiø jö la̷gaa jmɨɨ ngu kieeꞌ 
nata̷ ë yøø salɇxan ñø kiee xa̷a̷.

Jma̷a̷ san ki kuuꞌ kuɨɨ kiee dsa.

Dsa �� ꞌngo la̷sajëë kuuꞌ kuɨɨ kiee, t�� 
jma̷a̷ mɨɨꞌ kian mo a̷a̷, bii jma̷ ngu kiee 
ꞌngo nalɇ jmɨɨ üü a̷a̷ dsa.

ꞌNgo j�n la̷k�� ñø küü ko ba̷a̷. 

Gieé dse jnøø könea̷ juú. Baa

Jmoo ta baa
Mɨꞌxan taꞌdsa a̷foꞌ jma̷tɇin taxii tɇ a̷ꞌköö 
a̷ritɇꞌna̷ kieꞌ mɨribein, rilon kaii la̷kua juú 
kiee baa.

Taꞌxii kajma̷tein rijmoo baa ki la̷k�� mɨjö 
axa̷ la̷jɨ a̷rikoꞌ rijma̷, ki a̷ fɨɨ̈ ̈wa la̷k�� fuɨɨ 
jëxa̷ꞌ kokɨ aꞌxa̷ kuú.

Taꞌxii kakieꞌ ꞌmoꞌo ꞌmoja̷a̷ üuta dxa̷ꞌtaꞌ 
kuɨlɇ kiøꞌ jö  jma̷a̷ta mɨñii pii a̷tii jötu t�ꞌ�ꞌ 
üꞌ kia tɇꞌ fɨɨ ꞌmoꞌo pii ja̷a̷ mɨꞌñii.

Jmoota ꞌnoo ꞌñii jma̷a̷ taꞌ kiaꞌ 
sali baa  a̷dxø ridxa̷ataꞌ 
dxita la̷kakieta 
la̷a̷ ajieꞌ � ꞌnea̷ 
kuu mɨjoꞌ nanɇ a 
imaxan ijma̷a̷ baa 
a̷loo wata, a̷jieꞌ 
maleinta a̷dxø 
rijmoota.

Gieé dse giee könea̷ juú. Xiipii

Taꞌ xiipii
Jma̷a̷ nadxi a̷taꞌ xiipii rikɇɇ rilø jujmii kiee 
kiaꞌ juu ñii.

Jötɇnøøꞌ la̷jɨ a̷fa̷ jiaꞌdsa, jö rijuu risalin a̷ 
ooꞌ.

ꞌÑa̷ ñiꞌ la̷jɨ tüüꞌ juú jö rijëë juú kieꞌ dsa 
ajieꞌ nøꞌ o ajieꞌ kɇɇ rilø juñii.

A̸kieꞌla̷ y�ꞌ kɇɇ rijma̷a̷ juú kieeꞌ jöla̷ 
ajieꞌrita̷ꞌ rigøeꞌ jö risalin kieeꞌ la̷nɇ 
rijma̷tein xi yoö kian  
mɨrilin xa̷�̷ jmiidsa. 

La̷nɇ nea̷ a̷jö fan y�ꞌ  
kuii la̷jɨ tüüꞌ juú.



34

M
a̷l

aa
 ri

ꞌe
in

 k
ia

ꞌ r
ijm

aa
 u

oꞌ
 ju

jm
ii 

ki
a�

. 
Jo

 ji
eꞌ

 la
̷ u

��
 ji

eꞌ
 la

̷ jë
sa

 ia
n 

ñi
ꞌ

Gieé dse jñe könea̷ juú. Tööꞌ

Tööꞌ
La̷nea̷ rijma̷na jmɨɨ kieꞌ tööꞌ
La̷jɨ a̷ꞌna̷: 
 
1.	 Gian tööꞌ ixan ëꞌ jmɨɨ.
2.	 Katü mɨɨ mɨli jmii.
3.	 Kañii ma̷jë kie tööꞌ.
4.	 Kasen ñiꞌjmiꞌs��.
5.	 Kiø¨ mɨɨ mɨꞌüü. 
6.	 Kapii fɨñi.

La̷nea̷ rijmaa:

1.	 Uɇ mɨli jmii uü tööꞌ jö ta̷dseji kaꞌnoo mɨñi 
jmɨɨ, mɨñi nuun kala̷ kuɨjö.

2.	 Ta̷ toö ëꞌ jmɨɨ najö, xø¨ mɨlijmii ta̷ꞌ ë ꞌ.
3.	ꞌ Nuu mɨüü, ñiꞌjmiꞌs�� kiaꞌ kapii fɨñi ta̷ꞌ ëꞌ. 
4.	 Teë ñii ma̷jë kieꞌ tööꞌ.
5.	 Jëꞌ köö oora jökuɨ kiee, t�̷ jö kiꞌ. 

Gieé dse ñø könea̷ juú. Yeta̷a̷

Taꞌ mɨɨꞌ jmoo yeta̷a̷
Taꞌ mɨɨꞌ jmoo yeta̷a̷ a̷lɇɇ a̷ tii, a̷xa̷ꞌ mɨñiꞌ a̷ 
la̷a̷ wa mɨrit�ota, a̷ yøø wa la̷sali, yeta̷a̷ xa̷ 
mɨñiꞌ koꞌta la̷ jmootaꞌ ꞌɨ tii kiaꞌ ꞌɨ nakiø̈ø̈.
    
Xa̷ꞌ yeta̷a̷ fïꞌ a̷ ꞌmɨꞌ kɨ laꞌ yeta̷a̷  xa̷ mɨñiꞌ, 
akoꞌta la̷kua jmootaꞌ ꞌɨ ꞌmɨꞌɨ.

Yeta̷a̷ nalɇ kiaꞌ tøø gu�� tøø kuú, nakuu 
naí, sajnoo la̷koo ꞌɨ, dxa̷taꞌ salɇ kiøø dxa̷�̷ 
la̷dxii iee.

La̷kua a̷jieꞌ dxø 
yeta̷a̷ sañiꞌ la̷ 
sakiø̈ø̈ y�ꞌ riyaa koꞌ 
jö riliꞌ koꞌ jieꞌ.

Gie gieeꞌ könea̷ juú. Jle. 

Jle
A̸ ꞌna̷ la̷kua rili jle:
1. Köö ꞌnoo ꞌmoja̷ ba̷a̷ køaꞌ 50 cm.
2. Köö booꞌ.

La̷nea̷ rili:
1. Tooꞌ dsoo ꞌnoo ꞌmoja̷ ba̷a̷ kuɨli t�. 
2. Tooꞌ jieꞌ la̷ jë bean kuili t�, køa kapii 

xøꞌø tooꞌ jiɇꞌ  la̷ñøꞌ kuɨli ëëꞌ.
3. Köö yøø ꞌnoo ꞌmo køa gieꞌ cm la̷køee, tøn 

kafɨ kuɨkøa tii jë rixëna jle. Mɨ ian jle.

Gie gieeꞌ dse köö könea̷ juú. Jnii

Jnii
Lak�� joo jieꞌla̷ kieꞌnoo a̷ridxa̷na Moꞌkuöö́ 
sun jmi� na öö  na̷jnɇ nata̷ꞌa̷.
Jnii, faꞌna la̷kua dsooꞌna la̷ sa nøø ki a 
la̷ maa̷jna̷ fi, lɇ mɨguoꞌ dsa ükieꞌ a̷na öö 
najnɇ fi, kata̷a̷ kajun fuɇɇ dsa a̷ kakɨꞌ 
ꞌmosalɇ.

A̸kieꞌ bii faꞌna la̷kua a̷ dsa i koo ꞌmosalɇ 
onfi kala̷dxí.

Sun jmɨ� kɨla̷ köö jëñï lɇ la̷nɇ la̷kua̷ꞌa fi 
ba̷a̷ a̷satɇ Moꞌkuö�, gïiꞌ ta̷n wa la̷k�� fi.

Gie gieeꞌ dse tüüꞌ könea̷ juú. Mɨüü

Ta jenuu
Taꞌdsa Moꞌkuö� ajieꞌ maꞌna̷a̷ rijmoo ta 
jenuu la̷nea̷ jmoo mɨja̷a̷, a̷jñïta mɨjñøø 
mɨüü, mɨkuɨɨ, ki ajieꞌ sabɇin dxø.
Ki ta kieꞌta ajieꞌ salɇxa̷ dxø bii xan rooꞌ 
iy�a la̷jɨ a̷sajñiꞌ.

Nanɇ ajieꞌ maꞌdxø ꞌuomɨdso oó, ajieꞌ marɨꞌ 
ɨɨ mɨɨ a̷dxø tɇ mɨ pii wa salɇxa̷. Tɇnangɇn 
jmoota axa̷ jñ�� ki tɇ sata̷ꞌ sagøe wata kiee, 
bii kafɨꞌ satiꞌ.

A̸jö taꞌdsa xa̷ xíꞌi 
ki�e la̷nea̷ mɨfan 
xa̷n a̷jö lɇin ajieꞌ 
jma̷a̷ nadxi a̷rijñi 
mɨüü kiaꞌ mɨkuɨɨ ki 
a̷sakuu sali.



Gie gieeꞌ dse ꞌnɇ könea̷ juú. Öꞌ wɨɨ̈  

Öꞌ wɨɨ̈ ̈
La̷k�� mɨja̷a̷ fuɨɨ Moꞌkuö� taꞌ dsa na̷�̷ mii 
köö kieeꞌ rifa̷na. Xa̷ jman fi tii a̷ ngɨta 
la̷k�� fuɨɨ pii la̷k�� koó, jmoo ta  jenuu 
salɇ xa̷ la̷jɨ a̷ꞌna̷ kieeꞌ.

La̷k�� fi jë ngɨta sangɇn ta jmɨɨ ba̷a̷ xan 
s��ꞌ a̷bii salɇba̷a̷ jmɨɨ ajieꞌ maꞌri ngɇnta, 
a̷jö kasen a̷rijmoo köö öꞌ kiaꞌ w�� laꞌnee 
a̷xa̷ꞌ la̷k�� kuöömoꞌ.

A̷jö kɨla̷ jan dsa fuɨɨ ñikie kanalɇn wɨɨ̈ ̈
a̷kajmoo öꞌ la̷köö  ꞌi, kaxíta ꞌnoo ꞌmo 

ba̷a̷ ka ��taꞌ la̷jɨ tüüꞌ ꞌmöꞌö jmɨɨ 
kajmota naꞌ�n ëꞌ jmɨɨ, 
kataꞌa uü wɨɨ̈ ̈kalɇ köö ꞌi 
ba̷a̷ fi jö kangɨta, nanɇ 
xa̷ kiee fuɨɨ jëkoꞌta 
öꞌwɨɨ̈.̈

Gie gieeꞌ dse kiø̈ꞌ könea̷ juú. Mɨroo 

Mɨr�o
Ajieꞌ dxø rijëna mɨr�o ki 
sata̷a̷na dso�.

Taꞌdsa i jï mɨr�o sata̷a̷ dsoo 
kieeꞌ jë sau�� dxita̷ꞌ kiꞌ bii  
sakian ñi.

Ajieꞌ a køe mɨgiï kieeꞌ dsa i bii 
jïꞌ mɨr�o. 

Dsa i jï mɨr�o bii kala̷dxi saꞌuaa 
la̷kua a̷ngɨ sajë amaxa̷ꞌ  dxita̷ꞌ jë 
saꞌlaa mɨrijëꞌ koꞌ mɨr�o. 

A̸jö y�ꞌ rixa̷ xiꞌi a̷ ajieꞌ dxø 
rijëna r�o kuu a̷kiena mɨr�o  
dxø rikiena a̷ dxø rikina.

Gie giee dse ñie könea̷ juú. Jëë   

Jëë
Fuɨɨ kiaa̷ ta dsa jmoo jёё jëꞌriguɇta, 
jmoota kia j�o moja̷ a̷kakiëta jenuu, 
kiøta n�o mo toota sali j�omo dxa̷ta 
ja̷a̷ iee kuɨlɇ kiø̈ø̈, yøøta kiø̈ꞌ too uo 
xiita xa̷a̷ kieeta n�o mo kiø̈ø̈ na�n 
kie�ta joomoja̷, jota jm�o kia m�� ñi, 
ala̷ nea̷ kuú a̷rijmoo jëë ki tɇxa̷wa mo 
la̷k�� kuööꞌmo. 

Gie gieeꞌ dse jñøø könea̷ juú. Uo í kiø̈ꞌ

Uo í kiø̈ ꞌ
La̷k�� jieꞌla̷ uoo la̷ꞌ fuɨɨ majëꞌ xa̷ köö 
mɨfuɨɨ pii a̷xii ꞌuo í kiø̈ꞌ mɨfuɨɨ pii jö xan 
köö kiø̈ꞌ ꞌñieꞌ ꞌñiø jënea̷ dsa, ñiø kieeta 
nalɇ kiaꞌ jmanle la̷jɨ a̷xa jenuu la̷kua ma̷a̷ 
joꞌmoja̷ kiaꞌ wɨɨ̈.̈ 

A̸kiela̷ꞌ wanea̷ mɨꞌñiø jëfa̷ ñøꞌñiꞌ. Taꞌdsa 
fuɨɨ pii ꞌuo í kiø̈ꞌ jmoo ta jenuu. Nanɇ 
amaxa̷ fuɨɨ ꞌuo í kiø̈ꞌ ki kakun kiaꞌ fuɨɨ 
Madxa̷a̷, kana̷a̷ta kaguoꞌta xøꞌø fi ba̷a̷. 
Jënea jmɨ� nanɇ. 

4



43

Ji
 a̷

riꞌ
 e

in

Notas

Notas

Notas





Ji â ri' ein
Invita a conocer diferentes 
personas, lugares, culturas 
a través de una variedad de 
textos, con la intención de 
que descubras las diferentes 
cosas sólo con el hecho de 
leer.

Libro de lecturas

Ja̷a̷ ji ariꞌein la, tääꞌ ꞌnø fi 
a̷kuɨri kuiinu dsa, fuɨɨ, tɇꞌi 
kieeꞌ dsa ja̷a̷ kɨla̷ köönea̷ juú, 
a̷ꞌna̷a̷ná a̷kuɨrijmaa a̷kuɨlɇ 
kuiin kɨnu la̷riꞌein.

Empiezo a leer y 
escribir en mi lengua. 
Chinateco del Sureste 

Medio Jujmii

  jujmii • chinanteco del  Sureste Medio • jujmi • chinanteco del Sureste Medio • jujmii  jujmii • chinanteco del  Sureste Medio • jujmi • chinanteco del Sureste Medio • jujmii

Malaa ri'ein kia’ 
rijmaa uo' jujmii kiaá. 
Jo jie' la uo o jie' la 

jësa ian ñi'

A̷tɇꞌxa̷

Este programa es público, ajeno a cualquier partido político. Queda prohibido su uso para fines distintos a los establecidos en el programa.

